
 

 

UMANDIKO LIBURUTEGIA 
2009ko OTSAILA - NOBEDADEAK  

 
Azken  berriak gure Liburutegian: 
 
1. Ziklorako: 

 

Neu naiz ederrena. Mario Ramos. 
Aurreraxeago hiru txerrikumeak aurkitu ditu. - Aizue, kurrinkari 
txikiok! Zertan ari zarete basoan jauzika, pisua galdu nahian 
ala? Esan, potxolotxo horiek, nor da ederrena? - galdeu die 
otsoak. 

 

Munduko etxerik handiena. Leo Lionni. 
Barraskilo batzuk aza goxo batean bizi ziren. Etxeak gainean 
zeuzkatela, poliki mugitzen ziren hosto batetik bestera jateko 
mokadu bigun baten bila. Egun batean barraskilo txiki batek 
esan zion aitari: “Handitzen naizenean munduko etxerik 
handiena eduki nahi dut”. “Hori tontakeria galanta da”, 
erantzun zion aitak, hauxe baitzen barraskilorik jakintsuena aza 
hartan. “Gauzak batzuk hobe txikiak baldin badira”. Eta istorio 
hau kontatu zion... 

 

Mailu zopa. Ingrid & Dieter Schubert 
Ipuin klasiko edo herrikoi baten bertsioa edo moldapena da 
hau, adibidez, gazteleraz ere antzerakoa dugu Corimbo 
argitaletxean “Sopa de piedra”, alegia. Alegiaren kutsua ere 
badu ipuin honek, ezaguna egingo zaigu argumentua. 
Laguntasuna du gaia, adiskidetasuna, gai unibertsalak diren 
aldetik oso aproposa den ipuina. Akaso, amaiera tupustean 
dator, bapatekoa da. Nabarmenak dira ilustrazioak, zoragarriak, 
koloretsuak eta alaiak, asko laguntzen diote testuaren 
ulermenari. 

 
2. Ziklorako:  

 

El collar de penas. Blanca Álvarez. 
Keiko espera un regalo especial para su cumpleaños pero recibe 
un collar de diminutas conchas marinas. Su abuela Hisako le 
asegura que es mágico, aunque ella no se lo cree. Esa noche, en 
sueños, las conchas le cuentan su secreto ellas guardan todas las 
penas de los niños. Keiko descubre un triste secreto de us 
abuela... Y mas cosas. 

 

Izebak. Arrate Egaña. 
Denik eta planik aspergarriena edo arruntena, harrigarri suerta 
daiteke. Jonek ezin zukeen inolaz ere aldez aurretik imajinatu 
izeben etxeko abentura. Edonon ageri dira ezustekoak eta 
tupustean jauzi egiten dute, gure bizitzari txiribuelta emateko. 

3. Ziklorako 

 

Dorretxe zaharreko misterioa. Fernando Morillo. 
Abandonaturiko dorretxe misteriotsu bat, burutik egindako 
marinel zahar eta kondairazalea, San Joan suaren magia, mamu 
uluak... Andonik eta bere lagunek ikaragarrizko abentura izango 
dute. Eta hori gutxi balitz, Intzak lagun berri bat ekartzen du 
auzora: Aiora. Andoni liluratuta gelditzen da etorri berriarekin eta 
begiratu besterik ezin dio egin. 

 

Jara. Jasone Osoro 
Jarak 13 urte ditu. Ume izateari laga eta emakume bihurtzen hasi 
da. Baina egoera berri horrek gorputzean eta, batez ere, buruan 
hainbat aldaketa eragingo dizkio. Gurasoekin haserreak, lagunen 
konplizitatea, errebeldia, pozak eta tristurak...Denetik biziko du 
orriotan gure protagonistak. Baina, batik bat, gertaera baten 
inguruan oinarrituko du bere unibertsoa: estreinako musua.  

 

Jara bikiak eta bikoteak. Jasone Osoro. 
Jarak lortu zuen Urko maitatzea, baina estreinako musuaren 
ostean, beraren sentimenduak nahasirik daude. Horrez gain, 
lagun berriak iritsi dira herrira: Nora eta Xabat. Xabatek zora-zora 
eginda ditu neska guztiak. Jara eta Ihintza arerio bihurtuko dira 
maitasun kontuetan. Ikastetxearen mozorro festa antolatu da eta 
sorpresak egongo dira. Zalantzak, maiteminak, zeloak eta 
haserreak aurkituko dituzu Jararen abentura berrietan. 

 

Jara Bartzelonan. Jasone Osoro 
Bartzelonan txiki sentitu da hasieran Jara, baina laster murgildu 
da hiriko bizimoduan: itxura aldatu du, lagun berri eta 
interesgarriak egin ditu, eta lanean ere hasi da. Heldu sentitu nahi 
du Jarak, baina horrek bere ondorioak ekarriko ditu...   

 

Bihotz ausarta .Joanes Urkixo 
Urtzi maiteminduta dago, baina nola esan Oihanari? Neskari bere 
amodioa aitortzeko puntuan dagoenetan, ausartu ez eta mutilaren 
frustrazioa handitzen doa. Ikasketetan gauzak ere ez doazkio 
ondotxo eta hau guztia gutxi balitz, badirudi Txispas aurrea 
hartzen ari zaiola eta Oihanaren “lagun kuttun ofiziala” postua 
lortzeko puntuan dagoela. Noizbait koldarkeria alde batera utzi 
bere buruarekin konfidantza hartu eta benetako Bihotz Ausarta 
bihurtu behar izango du Urtzik. Ausartuko al da? 

  

 


